
O‘ZBEKISTONDA SMART-TURIZMNI 
RIVOJLANTIRISH CHORALARI
Raximova Dilfuza Mirzakasimovna
TDIU,	Mehmonxona	biznesini	boshqarish	kafedrasi	katta	oʻqituvchisi

Turizm	industriyasi	O‘zbekiston	iqtisodiyotini	pandemiyadan	keyin	tiklashda	muhim	ahamiyatga	
ega	bo‘lib,	 ish	o‘rinlarini	yaratish	va	 turmush	darajasini	oshirishda	muhim	vosita	hisoblanadi.	Oʻz-
bekistonning	turizm	sektori	soʻnggi	yigirma	yil	ichida	sezilarli	darajada	oʻsdi.	Biroq,	COVID-19	pan-
demiyasi	2020-yilda	sayyohlik	tushumlarining	76%	ga	qisqarishiga	olib	keldi.	O‘zbekiston	hukumati	
ushbu	sohani	yuqori	o‘sish	salohiyatiga	ega,	deb	hisoblaydi	va	2021-yilda	xorijiy	sayyohlar	oqimini	
25	foizga	oshirish	orqali	uni	kengaytirishga	erishdi.	O‘zbekiston	Turizm	va	madaniy	meros	vazirligi	
global	 inqiroz	va	sohadagi	yangi	 raqobat	sharoitlarini	hisobga	olgan	holda	2030-yilgacha	 turizmni	
rivojlantirishning	yangi	strategiyasini	ishlab	chiqdi.

O‘zbekiston	turistik	xizmatlari	2025-yilga	borib	2,2	milliard	AQSH	dollarini	tashkil	etadi.	Bugungi	
kunda	mamlakatda	sohani	rivojlantirish	bo‘yicha	86	davlat	fuqarolari	uchun	vizasiz	rejim	va	57	davlat	
fuqarolari	 uchun	 elektron	 vizalar,	 infratuzilmaga	 sarmoya	 kiritish,	 global	mehmonxona	 brendlarini	
jalb	qilish	kabi	chora-tadbirlar	amalga	oshirildi.	O‘zbekiston	o‘z	salohiyatini	oshirish	uchun	boshqa	
davlatlar	va	tashkilotlar	bilan	hamkorlikni	kuchaytirishi,	reklamaga	sarmoya	kiritishi,	infratuzilma,	tad-
birkorlik	va	xususiy	sektor	ishtirokini	yaxshilashi	mumkin.	Turizm	O‘zbekistonda	iqtisodiy	yuksalish	
bo‘lib,	ish	o‘rinlari	yaratish	va	turmush	darajasini	oshirishning	muhim	vositasi	hisoblanadi.	

Ma’lumki	turizm	sohasi	mamlakat	iqtisodiyotining	eng	yetakchi	daromadli	sohalar	qatorida	o‘rin	
egallaydi.	 Turizm	 sohasi	 yo‘nalishlari	 ichida	 aynan	 ziyorat	 turizmini	 O‘zbekistonda	 rivojlantirish	
mavjud	resurslar	salohiyati	buni	 imkoniyati	yuqoriligidan	dalolat	beradi.	Jumladan	ziyorat	 turizmini	
rivojlantirishda	bozor	mexanizmlarini	 joriy	etish,	 taklif	 omillarini	 ko‘paytirish	muhim	ahamiyat	 kasb	
etadi.	Pandemiya	va	undan	keyingi	davrda	mamlakatimizda	 turizm	sohasini	 jadal	qayta	 tiklashda	
ziyorat	turizmining	o‘rni	beqiyos.	Shunga	ko‘ra,	davlatimiz	rahbari	tomonidan	ziyorat	turizmini	rivoj- 
lantirish	bo‘yicha	qator	vazifalar	belgilab	berildi.	Respublikamizda	ushbu	sohaga	e`tibor	qaratilib,	bir	
qancha	o‘zgarishlar	qilinmoqda.

Jumladan,	2023-yilda	mamlakatimizda	mavjud	ko‘plab	ziyoratgohlar	va	muqaddas	qadamjolar	
imkoniyatidan	foydalanib,	ziyorat	turizmi	yo‘nalishida	2	milliondan	ortiq	ziyoratchini	jalb	qilish	va	400	
million	 dollarlik	 xizmatlar	 eksportini	 ta’minlash	 belgilangan.	 Joriy	 yilda	 viloyatlar	 kesimida	 ziyorat- 
gohlarning	targ‘iboti	uchun	jami	1,1	milliard	so‘m,	xorijiy	davlatlarda	mamlakatimizning	ziyorat	turizmi	
salohiyatini	targ‘ib	qilish	uchun	6	milliard	so‘m	mablag‘	ajratilgan.

Shuningdek,	qator	yangi	mahalliy	va	xorijiy	yo‘nalishlarda	aviaparvozlar	va	temir	yo‘l	qatnovlarini	
yo‘lga	qo‘yish	rejalashtirilgan.1

“O'zbekiston	Respublikasida	turizmni	jadal	rivojlantirishga	oid	qo'shimcha	chora-	tadbirlar	to'g'risi-
da”gi	O‘zbekiston	Respublikasi	prezidentining	Farmoni	qabul	qilindi2.	Farmonga	ko‘ra	mamlakatda	
turizmni	milliy	 iqtisodiyotni	diversifikatsiya	qilish,	hududlarni	 jadal	 rivojlantirish,	 yangi	 ish	o‘rinlarini	
yaratish,	aholining	daromadlari	va	turmush	darajasini	oshirish,	mamlakatning	investitsiyaviy	joziba-
dorligini	 oshirishni	 ta’minlovchi	 strategik	 tarmoqlardan	 biri	 sifatida	 rivojlantirish	 bo‘yicha	 kompleks	
chora-tadbirlar	bosqichma-bosqich	amalga	oshirilishi	ko‘zda	tutilgan.

Viza	rejimining	liberallashtirilishi,	chet	el	fuqarolarini	ro‘yxatga	olish	tartibining	soddalashtirilishi,	
turizm	tarmog‘ini	rivojlantirish	uchun	imtiyoz	va	preferentsiyalar	berilishi	milliy	turizm	salohiyatini	ichki	
va	tashqi	bozorlarda	samarali	targ‘ib	qilish	imkonini	berdi.

Shu	bilan	birga,	o‘tkazilgan	tahlillar	turizm	tarmog‘ini	tartibga	soluvchi	normativ-huquqiy	asosning	
nomukammalligi,	alohida	turizm	xizmatlarini	ko‘rsatish	qoidalarining,	shuningdek,	chet	el	fuqarolari- 
ning	toifalari,	bo‘lish	muddatlari	va	maqsadlari	bo‘yicha	dunyo	amaliyotida	keng	qo‘llaniladigan	alo-
hida	viza	rejimlarining	mavjud	emasligini	ko‘rsatmoqda.

1	 https://uza.uz/uz/posts/ziyorat-turizmini-rivozhlantirishning-dolzarb-masalalari-xalqaro-davra-suhbati_262370
2	 O‘zbekiston	Respublikasi	Prezidentining	Farmoni,	05.01.2019-yildagi	PF-5611-son

Shuningdek,	 joylashtirish	 vositalari	 va	 infratuzilma	obyektlarining,	 ayniqsa,	 turizm	mavsumida	
yetishmasligi,	turli	transportlarda	yo‘lovchilarni	tashish	tizimining	yetarli	darajada	muvofiqlashtirilma-
ganligi,	 shuningdek,	 turistlarni	mavjud	 turizm	salohiyati	 to‘g‘risidagi	ma’lumotlar	 bilan	 ta’minlashni	
tashkillashtirish	darajasining	pastligi,	ichki	turizmni,	mamlakat	hududlaridagi	madaniy	meros	obyekt- 
larining	va	ziyoratning	o‘ziga	xosliklarini	 targ‘ib	qilish	bo‘yicha	marketing	kampaniyalarining	sama-
rasizligi	turizmni	jadal	rivojlantirishga	salbiy	ta’sir	qilmoqda.	Turizmni,	avvalambor,	xususiy	sektorda	
rivojlantirish	 uchun	 qulay	 shart-sharoitlar	 yaratish,	 ko‘rsatilayotgan	 xizmatlarning	 raqobatbardosh-
ligini	va	sifatini	oshirish,	milliy	turizm	mahsulotini	dunyo	bozorida	faol	va	kompleks	ravishda	targ‘ib	
qilish,	shuningdek,	O‘zbekiston	Respublikasi	Prezidentining	O‘zbekiston	Respublikasi	Oliy	Majlisiga	
2018-yil	28-dekabrda	qilgan	Murojaatnomasida	bildirilgan	takliflarni	amalda	tatbiq	etish	maqsadida	
hamda	 2017–2021-yillarda	 O‘zbekiston	 Respublikasini	 rivojlantirishning	 beshta	 ustuvor	 yo‘nalishi	
bo‘yicha	Harakatlar	strategiyasida	belgilangan	vazifalarga	muvofiq:

● quyidagilarni	nazarda	tutuvchi	2019–2025-yillarda	O‘zbekiston	Respublikasida	turizm	sohasini	
rivojlantirish	Konsepsiyasi	 ishlab	 chiqilgan.	Bunga	 ko‘ra	 turizm	 faoliyati	 sohasidagi	 norma-
tiv-huquqiy	bazani	 takomillashtirish,	 turizmni	 rivojlantirish	uchun	qulay	sharoitlar	yaratishga	
qaratilgan	xalqaro	me’yor	va	standartlarni	implementatsiya	qilish;

● turizm	infratuzilmasini	rivojlantirish	hamda	maqbul	va	qulay	turizm	muhitini	yaratish;
● transport	logistikasini	rivojlantirish,	ichki	va	tashqi	yo‘nalishlarni	kengaytirish,	transport	xizmat-

lari	sifatini	oshirish;
● turizm	bozorining	turli	segmentlariga	yo‘naltirilgan	turizm	mahsuloti	va	xizmatlarini	diversifikat-

siya	qilish;
● respublika	ichida	turizm	xizmatlariga	bo‘lgan	ehtiyojni	qondirishga	yo‘naltirilgan	turizm	faoliyati	

subyektlarining	faolligini	rag‘batlantirishni	ta’minlovchi	ichki	turizmni	rivojlantirish;
● O‘zbekiston	Respublikasi	turizm	mahsulotini	xalqaro	va	ichki	turizm	bozorlarida	targ‘ib	qilish,	

mamlakatning	sayohat	va	dam	olish	uchun	xavfsiz	sifatidagi	imidjini	mustahkamlash;
● turizm	tarmog‘i	uchun	kadrlar	tayyorlash,	qayta	tayyorlash	va	malakasini	oshirish	tizimini	tako-

millashtirish	kabi	vazifalar	belgilab	berilgan.
Statistik ma’lumotlarni tahlil qiladigan bo‘lsak, bugungi kunda sayyohlar soni oshmoqda. 

Bu O‘zbekiston uchun qanchalik foyda?
2022-yilda	O‘zbekistonga	 5	mlndan	 ortiq	 xorijiy	 sayyohlar	 tashrif	 buyurgan.	 Buning	 iqtisodiy-

otimizga	ta’siri	qanday?	Ular	O‘zbekistonda	o‘rtacha	qancha	mablag‘	sarflayapti?	Turistlar	ko‘paygani	
yaxshi,	lekin	ular	uchun	xizmat	ko‘rsatish	sifati	qay	darajada?	O‘zbekistonning	tashqi	va	ichki	turizm	
salohiyatini	tahlil	qiladigan	bo‘lsak	quyidagilarni	kuzatish	mumkin.

1-diaramma: O‘zbekistonga tashrif buyurgan sayyohlar soni

Sayyohlar O‘zbekistonda qancha mablag‘ qoldirmoqda?
2017-yilda	O‘zbekistonga	2,7	mln	nafar	turist	kelgan	bo‘lsa,	o‘tgan	2022-yilda	ularning	soni	1,9	

barobarga	o‘sib,	5,2	mlnni	tashkil	qildi.	Bu	koronavirus	pandemiyasidan	chiqqan,	2021-yilda	1	mln	
880	ming	nafar	sayyohtashrif	buyurgan	O‘zbekiston	uchun	yaxshigina	ijobiy	ko‘rsatkich.	Qolaversa,	
ichki	turizm	ko‘rsatkichlari	ham	har	yili	yuqorilamoqda.	2022-yilda	ichki	sayohat	qiluvchilar	soni	2017-
yilga	nisbatan	 (10,5	mln	nafar)	107,0	 foizga	o‘sib,	11,3	mln	nafarni	 tashkil	qildi.	Bu	yil	 esa	xorijiy	
sayyohlar	soni	7	mln	nafarga	yetishi	prognoz	qilinmoqda.

2-diaramma: O‘zbekistonga tashrif buyurgan sayyohlar soni

Mablag‘lar	bilan	 ifodalaydigan	bo‘lsak,	 turizm	xizmatlari	 eksporti	 o‘tgan	yilda	1,6	mlrd	dollarni	
tashkil	etdi	(2017-yilda	531	mln	dollar).	Sobiq	turizm	va	madaniy	meros	vaziri	Aziz	Abduhakimovning	
ma’lum	qilishicha,	2019-yilda	sayyohlar	O‘zbekiston	shaharlarida	o‘rtacha	195	dollargacha	mablag‘	
sarflab,	2-3	kun	qolishgan	bo‘lsa,	2022-yilda	sayohatlar	davomiyligi	4-5	kunga,	sarf-xarajatlar	esa	
305 dollargacha oshgan.

Sayyohlar oqimi ko‘payishining asosiy sababi
O‘zbekistonga	 sayyohlar	 oqimi	 oshishiga	 asosiy	 sabablardan	 biri	mamlakatga	 kirishdagi	 viza	

rejimi	soddalashtirilishida,	deyish	mumkin.	2018-yildan	boshlangan	xorijiy	davlatlar	fuqarolari	uchun	
kirish	 vizasi	 bekor	 bo‘lgan	davlatlar	 soni	 2022-yilga	 kelib	 93	 taga	 yetdi.	Shuningdek,	 2018-yildan	
boshlab	 56	 ta	 davlat	 fuqarolari	 uchun	 elektron	 kirish	 vizalarini	 berish	 tizimi	 ishga	 tushirildi,	 47	 ta	
davlat	uchun	besh	kunlik	tranzit	vizasiz	kirish	tartibi	belgilandi.	55	yoshga	to‘lgan	va	turizm	maqsa-
dida	30	kundan	ortiq	bo‘lmagan	muddatga	respublikaga	keluvchi	XXI	,	AQSh	va	Vetnam	fuqarolari	
uchun	vizasiz	kirish	rejimi	joriy	qilindi.

“Ko‘p	yillar	davomida	O‘zbekistonda	sayohat	qilish	oson	bo‘lmagan.	Kirish	vizasini	olish	uzoq	va	
murakkab	jarayon	edi.	Buning	ustiga	sayohatchilar	har	kecha	mehmonxonada	ro‘yxatdan	o‘tishlari	
kerak	edi.	Bu	mamlakatni	kashf	qilishni	istagan	ko‘plab	sayohatchilarni	to‘xtatdi.	Endi	bunday	emas	
va	viza	jarayoni	ancha	osonlashdi.

O‘zbekiston	hech	qayerga	o‘xshamaydigan	davlat.	Bu	Samarqand,	Buxoro	va	Xiva	kabi	ajoyib	
arxitekturaga	ega	qadimiy	 shaharlarga,	 shuningdek,	 dunyodagi	 eng	ajoyib	metro	 bekatlariga	 ega	
mamlakat hisoblanadi.

Statistik	ma’lumotlarga	yuzlanadigan	bo‘lsak,	Qozog‘iston,	Janubiy	Korea,	Hindiston	kabi	davlat-
lardan	O‘zbekistonga	tashrif	buyuruvchilar	soni	yillar	davomida	deyarli	o‘zgarmagan	bo‘lsa,	Qolgan	
MDH,	 Yaqin	 Sharq,	 Yevropa	 mamlakatlari,	 shuningdek,	 AQSh,	 Braziliya,	 Kolumbiya,	 Avstraliya,	
Nigeriya,	Marokko,	Shri-Lanka,	Nepal	 kabi	 davlatlardan	 kelgan	 sayyohlar	 soni	 so‘nggi	 5	 yilda	 bir	
necha 10 baravarga oshgan.

Turistlar soni ko‘paygan, xizmat ko‘rsatish darajasi-chi?
2017-yilda	 joylashtirish	 vositalari	 soni	 767	 tani	 tashkil	 etgan	 bo‘lsa,	 2022-yilda	 ularning	 soni	 

5	mingtaga	yetkazildi.	2018-yilda	106	ta	(o‘rinlar	soni	841	ta)	oilaviy	mehmon	uylari	faoliyati	yo‘lga	
qo‘yilgan	bo‘lsa,	bugungi	kunda	ularning	soni	3,1	mingta	va	o‘rinlar	soni	27,8	mingga	yetkazildi.	Shu	
bilan	birgalikda	sohada	tadbirkorlik	subyektlari	soni	ortdi.	Turistlarga	xizmat	ko‘rsatuvchi	subyekt	va	
obyektlar	soni	4091	(2017-yilda	–	749	ta)	taga,	jumladan,	turoperatorlar	–	1663	ta	(2017-yilda	–	749	
ta),	turagentlar	–	119	ta	(2017-yilda	–	mavjud	bo‘lmagan)	va	gid-ekskursovod	soni	2309	taga	(2017-
yilda	–	574	ta)	yetkazildi.	2018-2022-yillarda	sayyohlarga	qulaylik	yaratish	maqsadida	yo‘l	bo‘ylari	va	
aholi	gavjum	joylardagi	7,6	mingta	sanitariya-gigiyena	shoxobchalari	holati	yaxshilandi	(3,9	mingta	
yangidan	ko‘rildi,	3,7	mingta	ta’mirlandi).	Respublikadagi	mavjud	avtomobillarga	yoqilg‘i	quyish	stan-
tsiyalarining	96	foizida	sanitariya-gigiyena	shoxobchalari	tashkil	qilingan.

Sohada qanday muammolarni ko‘rish mumkin?
Yo‘l.	Turizmda	yo‘l	infratuzilmasi	eng	asosiy	omillardan	biri	sanaladi.	Turistik	shaharlar,	obyektlar,	

yo‘nalishlararo	yo‘llarning	ahvoli	yaxshilanmas	ekan,	bu	sayyohlarda	O‘zbekiston	turizmiga	nisbatan	
antipatiya	uyg‘otadi.

Transport.	Mahalliy	sayyohlar	uchun	shaharlararo	transportlar	qatnovi	ham	juda	noqulay.	Mas-
alan,	Surxondaryodan	Samarqand,	Buxoro,	Xivaga	 to‘g‘ridan	 to‘g‘ri	qatnovchi	 transportlar	 faoliyati	
yo‘lga	qo‘yilmagan.	Boshqa	viloyatlar	bilan	ham	bunday	noqulayliklar	mavjud.

Raqamli	xizmat	ko‘rsatish.	Mingdan	ortiq	joylashtirish	vositalari	mavjud	O‘zbekistonda	ularning	
joylashuvi,	narxlari,	xizmat	ko‘rsatish	 turlari	bo‘yicha	yagona	platforma	shakllantirilmagan	yoki	bor	
platformalarga	ham	barchasining	ma’lumotlari	 joylashtirilmagan.	Bu	esa	mehmon	uylari,	hostellar,	
arzon	mehmonxonalar	qidirgan	ichki	va	xorijiy	sayyohlar	uchun	qo‘shimcha	qiyinchilik	tug‘diradi.

Ekstremal,	tibbiyot,	gastronomik,	agro,	eko,	tarixiy	turizm	yo‘nalishlari	bo‘yicha	har	bir	hududlar	
uchun	qulay	yo‘nalishlar	shakllantirilmagan.

O‘zbekiston	boy	madaniy	va	tarixiy	merosga,	go‘zal	tabiat	manzaralariga	ega.	Bu	omillar	mam-
lakatni	jozibador	sayyohlik	maskaniga	aylantiradi.	Biroq	O‘zbekistonning	jahon	turizm	bozorida	raqo-
batbardoshligini	oshirish	uchun	Smart-turizmni	rivojlantirish	zarur.	O‘zbekistonda	turizmni	rivojlantir-
ishning	quyidagi	asosiy	yo‘nalishlarini	ajratib	ko‘rsatish	mumkin:

■ Madaniy turizm.	O‘zbekistonda	so‘g‘d,	xorazm	va	turkiy	tillar	kabi	ko‘plab	qadimiy	sivilizat-
siyalar	mavjud.	Mamlakatda	butun	dunyodan	sayyohlarni	oʻziga	jalb	etadigan	koʻplab	tarixiy	
obidalar	saqlanib	qolgan.

■ Sarguzasht turizmi.	O‘zbekistonda	faol	dam	olishni	yaxshi	ko‘radiganlar	uchun	keng	imkoni-
yatlar	mavjud.	Mamlakatda	 tog‘kurortlari,	choʻllar,	koʻllar	va	boshqa	tabiiy	diqqatga	sazovor	
joylar	mavjud	 boʻlib,	 ular	 alpinizm,	 trekking,	 changʻi	 va	 boshqa	 ochiq	 havoda	 sayr	 qilishni	
yaxshi	koʻradilar.

■ Ishbilarmonlik turizmi.	O‘zbekiston	jadal	rivojlanayotgan,	yaxshi	sarmoyaviy	imkoniyatlarga	
ega	mamlakat.	Dunyoning	koʻplab	davlatlaridan	ishbilarmonlar	konferentsiyalar,	seminarlar	va	
boshqa	biznes	tadbirlarda	ishtirok	etish	uchun	mamlakatimizga	kelishadi.

Smart-turizm	 –	 turizmning	 yangi	 yo‘nalishi	 bo‘lib,	 u	 turizm	 xizmatlari	 samaradorligi	 va	 sifatini	
oshirish	uchun	ilg‘or	texnologiyalardan	foydalanishga	asoslangan.	Smart-turizm	quyidagi	texnologi-
yalardan	foydalanishni	oʻz	ichiga	oladi:

■ Internet of Things (IoT)	–	turistlar	va	turizm	muhiti	haqidagi	ma’lumotlarni	yigʻish	va	qayta	
ishlash	uchun;

■ Sun’iy intellekt (AI)	–	ma’lumotlarni	tahlil	qilish	va	qaror	qabul	qilish	uchun;
■ Geografik axborot tizimlari (GIS)	–	fazoviy	ma’lumotlarni	koʻrsatish	va	tahlil	qilish	uchun;
■ Blokcheyn	–	tranzaktsiyalarning	xavfsizligi	va	shaffofligini	ta’minlash.

Turizm	sohasida	ushbu	texnologiyalardan	foydalanish	quyidagilarga	imkon	beradi:

■	 Turistlarga	ularning	shaxsiy	xohish	va	ehtiyojlaridan	kelib	chiqqan	holda	ko‘proq	moslashtirilgan	
xizmat	ko‘rsatish;

■	 Sayyohlik	ma’lumotlarini	yanada	qulayroq	va	qulayroq	qilish,	masalan,	mobil	ilovalardan	foy-
dalanish;

■	 Sayyohlik	xavfsizligini	yaxshilash,	masalan,	kuzatish	va	ogohlantirish	tizimlari	orqali;

■	 Turizmning	atrof-muhitga	salbiy	ta’sirini	kamaytirish.

Bugungi	kunda	laxon	turizm	bozorida	xizmatlar	taklif	qilayotganda	Smart-turizmning	afzalliklari	
nima	larda	aks	etadi.	Aynan	O‘zbekistonda	Smart-turizmni	rivojlantirish	qator	afzalliklarni	beradi,	jum-
ladan:

■	 Turistlar	oqimining	ortishi.	Smart-turizm	sayyohlik	ma’lumotlarini	yanada	qulay	va	qulay	qiladi,	
bu	esa	yangi	sayyohlarni	jalb	qiladi.

■	 Xizmat	koʻrsatish	sifatini	oshirish.	Smart-turizm	sayyohlarga	ularning	shaxsiy	 imtiyozlari	 va	
ehtiyojlaridan	kelib	chiqqan	holda	koʻproq	moslashtirilgan	xizmatlarni	 taqdim	etish	 imkonini	
beradi.

■	 Yaxshilangan	xavfsizlik.	Smart-turizm	sayyohlarning	xavfsizligini,	masalan,	kuzatish	va	ogoh-
lantirish	tizimlari	orqali	yaxshilash	imkonini	beradi.

■	 Turizmning	 atrof-muhitga	 salbiy	 ta’sirini	 kamaytirish.	Smart-turizm,	masalan,	monitoring	 va	
resurslarni	 boshqarish	 tizimlari	 orqali	 turizmning	 atrof-muhitga	 salbiy	 ta’sirini	 kamaytirish	
imkonini beradi.

O‘zbekistonda	 Smart-turizmni	 rivojlantirish	 uchun	 bir	 qator	 chora-tadbirlarni	 amalga	 oshirish	
zarur,	jumladan:

■	 Turizm	 sohasida	 texnologiyalarni	 rivojlantirishga	 yordam	 beradigan	 tegishli	 qonunchilik	
bazasini	ishlab	chiqish	va	joriy	etish.

■	 Turizmda	Smart	 texnologiyalardan	foydalanish	 infratuzilmasini	yaratish,	masalan,	Wi-Fi	 tar-
moqlari	va	mobil	aloqa.

■	 Smart-turizm	sohasida	mutaxassislarni	tayyorlash.

■	 Smart-turizmni	turizm	industriyasining	yangi	yo‘nalishi	sifatida	targ‘ib	qilish.

O‘zbekistonda	turizm	soxasida	Smart	texnologiyalardan	foydalanishga	bir	qator	misollar	keltirib	
oʻtish	mumkin.

O‘zbekistonda	turizmga	Smart	texnologiyalarni	joriy	etish	bo‘yicha	ishlar	allaqachon	olib	borilm-
oqda.	Bunga	koʻra

■	 Toshkentda	hayot	sifati	va	turizmni	yaxshilashga	qaratilgan	qator	texnologiyalarni	o‘z	ichiga	
olgan	“Smart	City”	tizimi	mavjud.	Mazkur	tizim	tufayli	sayyohlar	uydan	chiqmagan	holda	attrak-
sionlar	va	xizmatlar	haqida	ma’lumot	olishlari,	chiptalar	va	transport	vositalarini	bron	qilishlari,	
boshqa	xizmatlardan	foydalanishlari	mumkin.

■	 Samarqandda	sayyohlarga	mobil	qurilmalar	yordamida	muzey	eksponatlari	haqida	ma’lumot	
olish	imkonini	beruvchi	“Smart	Museum”	tizimi	joriy	etildi.

■	 Chimyon	va	O‘zbekistonning	boshqa	turistik	hududlarida	 internet	 tarmog‘iga	kirishni	 ta’min-
lash	uchun	Wi-Fi	tarmoqlari	yaratilmoqda.

Bu	misollar	O‘zbekistonda	Smart-turizmni	rivojlantirish	salohiyatiga	ega	ekanligini	ko‘rsatadi.	Ker-
akli	chora-tadbirlar	amalga	oshirilsa,	O‘zbekiston	bu	borada	yetakchilardan	biriga	aylanishi	mumkin.

Xulosa	 qilib,	 O‘zbekistonda	 Smart-turizmni	 rivojlantirish	 bo‘yicha	 aniq	 chora-tadbirlar	 ishlab	
chiqish	talab	etiladi.	Bunga	koʻra:

■ Smart-turizmni	rivojlantirish	davlat	dasturini	ishlab	chiqish	va	amalga	oshirish.	Dasturda	infra-
tuzilmani	rivojlantirish,	mutaxassislar	tayyorlash	va	Smart-turizmni	rivojlantirish	bo‘yicha	cho-
ra-tadbirlar	o‘z	ichiga	olishi	kerak.

■ Smart-turizm	boʻyicha	malaka	markazini	 yaratish.	Markaz	Smart-turizm	sohasida	 ilmiy-tad-
qiqot	va	ishlanmalar	bilan	shug‘ullanadi,	shuningdek,	turizm	industriyasidagi	korxona	va	tash-
kilotlarni	qo‘llab-quvvatlaydi.

■ Smart-turizmni	rivojlantirish	uchun	investorlarni	jalb	qilish.	Infratuzilmani	yaratish	va	yangi	tex-
nologiyalarni	joriy	etish	uchun	investitsiyalar	zarur.

Ushbu	chora-tadbirlarning	amalga	oshirilishi	O‘zbekistonga	jahon	turizm	hamjamiyatida	munosib	
o‘rin	egallash	imkonini	beradi.

